Nafarroako Gobernuko lehendakariaren erantzuna
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Ángel Ansa Echegaray jaunak 11-26/PES-00018 galdera egin zuen. Hona hemen Nafarroako Gobernuko lehendakariak horri buruz jakinarazten diona: 
– Lehen kontuarekin lotuta: ez dago bileraren aktarik, eta, ondorioz, haren edukia ez “zehatz-mehatz” helarazi, eskatu bezala.
– Bigarren kontuari dagokionez: bertaratutakoak izan ziren PES 25-00216, PES 25-00334 eta PES 25-00352 galderei emandako erantzunetan jada adierazitakoak. 
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko otsailaren 16an
Nafarroako Gobernuko lehendakaria: María Chivite Navascués

Etxebizitzako, Gazteriako eta Migrazio Politiketako kontseilariaren erantzuna
Nafarroako Gobernuko Etxebizitzako, Gazteriako eta Migrazio Politiketako kontseilariak informazio hau ematen du, Unión del Pueblo Navarro talde parlamentarioari atxikitako foru-parlamentari Ángel Ansa Echegaray jaunak idatziz erantzuteko galdera hauei loturik (11-26/PES-00018):
1. Zer hitz egin zuten zehazki Chivite lehendakariak, Antxon Alonsok eta Justo Vicente Pelegrinik proiektu horri buruz 2020ko urriaren 20an egin zuten bileran?
2. Beste inor egon al zen bilera hartan, bertan egon zirela jada dakizkigunak eta Accionako zuzendaritzako beste batez gain?
3. Bilera hori egin eta astebetera, Chivite lehendakariak “Navarra Green” Trantsizio Ekologikorako Nafarroako Estrategia aurkeztu zuenean, 2020ko urriaren 27an, "Hiri Zirkularra" proiektua (Europako funtsen laguntza proiektu horretarako eskatu zen) 157,6 milioi euroko aurrekontuarekin ageri da, lehendik zeuden txostenetan jasotako 275,4 milioi euroen ordez. Zergatik?
4. Zer ezaugarri zituen “Navarra Green” estrategian sartuta dagoen “Hiri Zirkularra” proiektuak, etxebizitza kopuruari eta gainerako ezaugarriei dagokienez? Aurreikusitako etxebizitza-kopurua hasieran planteatutako 800 etxebizitzak baino txikiagoa al zen?
5. Ba al dago “Hiri zirkularra” proiektuari buruzko txostenik 157,6 milioi euroko aurrekontuarekin?
6. Planteatzen al du Gobernuak "Hiri zirkularra" proiektua lankidetza publiko-pribatuaren bidez egitea, Europako funtsen laguntzarik ez izan arren?
Bada, honako hau adierazten du:
1. Nafarroako Gobernuko lehendakariaren erantzuna.
2. Nafarroako Gobernuko lehendakariaren erantzuna.
3. Ez da ageri aurreproiektu edo proiektu bat idaztera iritsi zenik, ezta hari dagozkion aurrekontu azterketarik ere, baizik eta kalkulu orientagarriak eta azterketa arrunt aurretikoak, jasotako ezaugarri teknikoen eta azpiegituren arabera aldatzen zirenak. Aurretiko azterketa horiek, parlamentuko aurreko eskaeretan jada emandakoek, ez zuten geroago garapenik, Europako Next Generation funtsetik eratorritako finantzaketa lortzeko aukera indargabetu baitzen.
4. Era berean, zifra haiek ere baziren orientagarriak, eta aurretiko azterketetan jasota zeuden.
5. Esan bezala, ez da ageri exekuzio-proiektu edo -aurreproiekturik egitera iritsi zenik.
6. Ez; parlamentuko zenbait erantzunetan azaldu bezala, Nafarroako Gobernuak proiektuari uko egin zion, ez baitzion bideragarri iritzi Next Generation funtsen finantzaketarik ezagatik. Horrenbestez, ez zen egin inolako administrazio-izapiderik finantzaketa onartzeko edo ukatzeko.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko otsailaren 16an
Hirugarren lehendakariorde eta Etxebizitzako, Gazteriako eta Migrazio Politiketako kontseilaria: Begoña Alfaro García
